
[bookmark: _GoBack]სერბეთის რესპუბლიკასთან სამინისტროს აქტიური თანამშრომლობის გამოცდილება არ აქვს. ზორან ჯორჯევიჩი მმართველი "სერბეთის პროგრესული პარტიის" მთავარი საბჭოს წევრია. 2019 წლის მარტში, ბელგრადში საქართველოს პარლამენტის თავმჯდომარის ვიზიტის ფარგლებში გაიმართა სერბეთ-საქართველოს პირველი ბიზნეს ფორუმი, რომელიც ირაკლი კობახიძესთან და სერბეთის ენერგეტიკის მინისტრთან ერთად ბ-ნ ჯორჯევიჩმაც გახსნა. შეხვედრის მიზანია მხარეთა შორის თანამშრომლობის საკითხების იდენტიფიცირება და გამოცდილების გაზიარება ერთობლივი ინტერესის სფეროებში.
შეხვედრის ფარგლებში განსახილველი საკითხები:
· მიზნობრივი სოციალური დახმარების სისტემა
საქართველოში მიზნობრივი სოციალური დახმარების სისტემა 2005 წლიდან იქნა შემოღებული. მას შემდეგ არაერთი ცვლილება შევიდა ოჯახების სოციალურ-ეკონომიკური მდგომარეობის შეფასების მეთოდოლოგიაში. ბოლოს, 2015 წელს მსოფლიო ბანკის და გაეროს ბავშვთა ფონდის მხარდაჭერით შეიცვალა კრიტერიუმები, შემოღებულ იქნა სოციალური დახმარების დიფერენცირებული სისტემა და ბავშვის ბენეფიტი. 2019 წლიდან გახუთმადგა ბავშვის ბენეფიტის ოდენობა. საინტერესოა რა გამოცდილება აქვს სერბეთს ღარიბი ბავშვიანი ოჯახების დახმარების მიმართულებით?
· შეზღუდული შესაძლებლობის სტატუსის დადგენის მეთოდოლოგია 
საქართველოში არსებობს  შეზღუდული შესაძლებლობის დადგენის სამედიცინო მოდელი. ამჟამად მიმდინარეობს პილოტირება საქართველოს ორ რეგიონში ჯანმოს ინსტრუმენტებით შეზღუდული შესაძლებლობის სტატუსის დადგენის ბიოფსიქოსოციალური მოდელის დანერგვის მიზნით. შეზღუდული შესაძლებლობის დადგენის როგორი მოდელი არსებობს სერბეთში და რა გამოწვევებია?
· ბავშვზე ზრუნვის სისტემა
საქართველოს პარლამენტის მიერ მიღებულ იქნა ბავშვთა უფლებათა კოდექსი, რომელიც მაღალ სტანდარტს აწესებს ბავშვთა კეთილდღეობის და დაცვის კუთხით. ჩამოყალიბებულია მძლავრი საკანონმდებლო ჩარჩო, რომელიც მოიცავს ბავშვთა დაცვის ყველა ასპექტს,  მათი საუკეთესო ინტერესების გათვალისწინებას ყველა სფეროში. კოდექსით ერთ-ერთი მნიშვნელოვანი როლი სწორედ ჩვენს სამინისტროს აკისრია ბავშვთა კეთილდღეობის და მხარდაჭერის სისტემის ჩამოყალიბებაში. ამასთანავე, პარლამენტის მიერ მიღებულია კანონი „სოციალური მუშაობის შესახებ“, რომელიც ასევე ხაზს უსვამს სოციალური სამუშაოს როლს ბავშვების და ბავშვიანი ოჯახების, ხანდაზმულების და შშმ პირების მხარდაჭერის კუთხით. საინტერესოა, რა გამოცდილება აქვს სერბეთს ამ მიმართულებით და როგორია ბავშვთა დაცვის სისტემა.
· შრომის ბაზრის აქტიური პოლიტიკა
საქართველოს მთავრობა შრომის ბაზრის აქტიურ პოლიტიკას 2015 წლიდან ახორციელებს სახელმწიფო პროგრამების მეშვეობით, რომელიც ითავალისწინეს სამუშაოს მაძიებელთა შესაძლებლობების განვითარებას მათი შემდგომი დასაქმების მიზნით. გარდა ამისა, დასაქმების ხელშეწყობის პროგრამები ძირითადად მიმართულია მოწყვლადი, დაბალკონკურენტუნარიანი სამუშაოს მაძიებლების დასაქმების ხელშეწყობისკენ. ახალშექმნილი სსიპ - დასაქმების ხელშეწყობის სახელმწიფო სააგენტო უპირველეს მიზნად ისახავს სწორედ რთულად დასაქმებადი კატეგორიის ადამიანების დასაქმების ხელშეწყობას. საინტერესოა სერბეთის გამოცდილება დასაქმების მიმართულებით.
